
Pou Piblikasyon Imedyat: 22 mas 2013 

GOUVÈNÈ CUOMO ANONSE KONSTWIKSYON SOU PON I-490 YO NAN KONTE MONROE PRAL 

KÒMANSE NAN MWA AVRIL. 

 

Jodi a, Gouvènè Andrew M. Cuomo te anonse konstwiksyon pral kòmanse nan mwa k ap vini an sou yon 

pwojè pou ranplase kat tabliye pon sou Interstate 490 nan Konte Monroe. Travay la se yon pati yon 

kontra $13,8 milyon dola ki finanse nan pwogram NY Works. Pwojè a satisfè objektif Drivers First 

initiative Gouvènè Cuomo pou asire konstwiksyon an ap lakòz pi piti konsekans yo pou chofè yo. 

 

Pon yo mennen chofè yo nan direksyon lèt ak direksyon lwès I-490 sou Chili Center Coldwater Road 

(Wout 386) nan Chili, ak nan direksyon lès ak direksyon lwès I-490 sou Wout 204 (Airport Expressway) 

nan Gates. 

 

Gouvènè Cuomo di konsa, “Pwogram NY Works ap egzekite pwojè enfrastrikti ki fèt yon fason rapid ak 

efikas nan rejyon Finger Lakes pou kontribiyab yo. Epi anba pwojè Driver’s First, pwojè sa yo ap fè chofè 

ki nan Konte Monroe vin yon priyorite pandan tout pwosesis konstwiksyon an.” 

 

Manm Komisyon McDonald di konsa, “Pwojè sa a pral bay plis sekirite pou anpil chofè k ap vwayaje pou 

antre ak sòti nan Rochester, epi mwen ankouraje chofè yo pou yo pran pasyan pandan konstwiksyon an 

epi pou yo kondi avèk plis prekosyon nan zòn travay la. Gras ak pwogram inovasyon NY Works Gouvènè 

Cuomo, nou pral wè anpil pwojè sekirite enpòtan k ap fèt ane sa a, pou ede amelyore enfrastrikti nou yo, 

pou fasilite devlopman ekonomi epi pou kreye djòb imedyatman nan Eta New York.” 

 

Pandan konstwiksyon a, yon distans 2,5 mil I-490 pral redui pou sispann de liy pou fè yo vin yon sèl liy 

nan chak direksyon ant Paul Road nan Chili ak Buffalo Road nan Gates. Sikilasyon machin nan yon bò 

otowout la ap travèse sou medyàn mitan an pou itilize bò opoze otowout la. Tout sikilasyon an ap itilize 

pon direksyon lèt yo pandan premye faz pwojè a pandan y ap retire ak ranplase tabliye pon direksyon 

lwès la. Sikilasyon an ap chanje pou ale nan bò direksyon lwès la pandan dezyèm faz la, pandan 

konstwiksyon an ap fèt sou pon ki nan direksyon lès yo.  

 

Konstwiksyon nan premye fas pwojè a pral kòmanse nan mwa avril ak epi l ap fini nan mwa out. Ranp 

antre ki depi nan Chili Center Coldwater Road pou rive nan direksyon lès I-490 la ap fèmen. Y ap mete 

yon pano detou pou mande chofè yo pou pran Chili Center Coldwater Road pou ale nan Westside Drive 

pou pase nan Coldwater Road (Wout 386) pou pase nan Buffalo Road (Wout 33) pou yo rive nan I-490. 

Tout lòt ranp antre ak ranp sòti yo ap rete louvri pandan premye faz la nan konstwiksyon.  

 

Dezyèm faz pwojè a ap fèt ant mwa out ak mwa novanm. Pandan faz sa a, ranp sòti ki ant direksyon lwès 

I-490 ak Wout 204 ap fèmen. Sa ap afekte machin k ap sikile yo tou ant direksyon lès Wout 531 ak 

direksyon lwès I-490 pou antre sou Wout 204. Y ap mete yon pano detou pou mande chofè yo pou yo 

sòti nan Buffalo Road West (Wout 33) pou pase nan Coldwater Road pou pase nan Westside Drive pou 

rive nan Chili Avenue (Wout 33A/204).  

 

Yo te detèmine fèmti pon an ak pasaj yo nan pwojè Drivers First, epi se Gouvènè Cuomo ki te devlope yo 

ane pase. Drivers First mande pou yo evalye gwo pwojè konstwiksyon wout ak pon pou asire travay la 

gen pi piti enpak posib sou itilizatè otowout yo. Pou pwojè sa a, yo te detèmine fèmti de pon yo pandan 

y ap konsève toulède direksyon sikilasyon an sou lòt de pon yo ta pèmèt pwojè a fini vit ak an sekirite 

pandan l ap pèmèt mobilite pou chofè yo. Li trè enpòtan pou chofè yo sonje pou yo kondi avèk anpil 

prekosyon nan zòn konstwiksyon sa a ak nan anpil lòt konstwiksyon otowout ak pon y ap jwenn pandan 

sezon konstwiksyon k ap vini an. 

 

Kontra NY Works gen ladan ranplasman tabliye ki sou pon Wout 15 lan sou Interstate 390 nan Rush, ki te 

fini nan ane 2012 la, ak senk pon ki nan zòn Buffalo. Antreprenè konstwiksyon pou pwojè a se Union 

Concrete Constructors of West Seneca, Konte Erie. 

 

NY Works konsantre sou amelyorasyon kondisyon pon yo depi nan kondisyon pasaj pou rive nan bon 

kondisyon pou kapab ogmante dire sèvis yo. Travay reparasyon sa a pral pi byen konsève enfrastrikti eta 

a, epi l ap elimine bezwen pou gwo konstwiksyon ki koute pi chè. Chantye pwojè ki gwoupe yo nan zòn 

jewografik ki pre nan yon sèl kontra ap pèmèt DOT diminye depans yo, ak jwenn pi piti òf yo. 

 

Senatè Michael H. Ranzenhofer di konsa, “Bon jan antretyen pon Konte Monroe yo kenbe chofè yo ak 

pasaje yo an sekirite ak fèm, pandan y ap fè yon apwòch dinamik pou evite pwojè reparasyon ki koute 

chè pidevan. Ranplasman tabliye pon yo sou Interstate 490 ap asire sekirite pou chofè k ap vwayaje sou 

pon pandan anpil ane k ap vini yo.” 

 

Senatè Joe Robach di konsa, “Non sèlman pwojè sa a ap bay modènizasyon pou enfrastrikti nou yo ak 

bay plis sekirite pou transpò pou chofè yo, men tou l ap bay yon sipò nan opòtinite travay nan kominote 

nou an. Pandan pwojè sa a nan faz egzekisyon li nan mwa avril la epi pandan l ap kontinye jouk nan mwa 

novanm, l ap bay opòtinite pou gason ak fanm k ap travay di epi k ap chèche retounen nan mendèv 

konstwiksyon an.” 

 

Manm Asanble Harry Bronson di konsa, “Mwen bat bravo pou Gouvènè a ak manm Komisyon McDonald 

poutèt yo fè pwojè enpòtan sa yo vin yon reyalite. Antan yon pwogram NY Works, pwojè sa a ap fini alè 

epi nan limit bidjè a, pou ekonomize lajan ki trè nesesè pou fanmi yo ak eta a. Antan yon pwojè Drivers 

First, chofè yo ak travayè konstwiksyon an kapab jwenn asirans pou yon pwojè wout k ap melanje 

sekirite ak itilite. Reparasyon sa yo pral ede sipòte ekonomi nou an.” 

Egzekitif Konte Monroe, Maggie Brooks, di konsa, “Konte Monroe fyè pou toujou gen yon patenarya 

kolaborasyon avèk Eta New York pou kontinye amelyore enfrastrikti otowout ak pon yo toupatou nan 

zòn nou an. Kominote nou an deja gen renome nasyonal pou fasilite ak rapidite deplasman nou yo, epi 

modènizasyon enpòtan sa yo nan pon an ap fè menm plis bagay pou amelyore sistèm transpò klas 

mondyal nou nan ane k ap vini yo.” 

 

Pou jwenn bon jan enfòmasyon, rele 511 oswa ale sou Entènèt nan sitwèb www.511NY.org. 511NY se 

sous enfòmasyon ofisyèl sou sikilasyon machin ak vwayaj. Sitwèb ak aplikasyon mobil 511NY bay 

enfòmasyon gratis, 24 èdtan pa jou/7 jou pa semèn, sou sikilasyon machin ak transpò nan tan reyèl pou 

tout Eta New York. Li ofri tou yon planifikatè vwayaj nan transpò, afichaj kamera ak avètisman ak 

previzyon metewolojik. Nouvo fonksyon ki disponib nan sitwèb la – www.511ny.org  – gen ladan lòt 

fonksyon aplikasyon aparèy mobil, tan pou kwazman sou pon ak fwontyè, nouvo notifikasyon nan paj-

dakèy la, ak yon entèfas ki pi fasil pou navige.  

